
Un ano máis estamos ante as portas dun fin de curso presentándovos a revista 
Luscofusco que xa vai polo número 9. Unha revista feita con coidado e agarimo 
para todos-as vós. Un curso cheo de acontecementos que tiveron como escenario o 
colexio e outros espazos: auditorios, museos, parques, paseos,…onde os 
protagonistas foron os alumnos e alumnas do Centro. É difícil plasmar nunha 
revista todo canto sentimos, vivimos e aprendemos cada día na escola, pero 
esperamos que con esta mostra lembredes as anécdotas ocorridas neste curso 
2015-2016. 

Tedes algún dos moitos traballos que realizaron con  ilusión e entusiasmo. Todas 
as actividades feitas son importantes e especiais, pero hai algunhas que levan 
unha ración enorme de emotividade e deixan nos nenos-as unha pegada valiosa. 
Os papaventos pola paz, os xogos populares para festexar o magosto, os ensaios 
dos festivais, o interteatro, os apadriñamentos lectores, os cantos aos maios,…As 
fotografías deixan conxelados momentos de troula e festa no colexio. 

Este curso tivemos a xubilación de Jose Luis, o orientador. Despedimos tamén a 
Santi, o porteiro. Desexámoslles sorte na nova etapa das súas vidas. 

 

 

 

 



C.E.I.P. LOPE DE VEGA                                                                             LUSCOFUSCO 

	  
	  

C
U

R
S
O

 2
01

5-
20

16
 

   

3 
	  

Con moito cariño despedimos aos nenos e nenas de 6º de Primaria. Moita sorte na 
nova andaina! 

 

 

Damos as grazas a todas as persoas e entidades que colaboran co colexio: pais e 
nais, ANPA, monitores-as, Concello, clubes deportivos etc. Sen a vosa axuda nada 
sería posible. 

Aproveitamos para comunicar que podedes ver as nosas comunicacións na 
páxina web, :  

http://centros.edu.xunta.es/ceiplopedevega/ 

Tamén podedes seguir as nosas actividades nos distintos blogues de aula, aos 
que podedes entrar dende a nosa web ou directamente nos seguintes enderezos: 

http://cursobibliotecasb.blogspot.com.es/ 

http://vigolopetic.blogspot.com.es/  

 http://lopedeblogue.blogspot.com.es/ 

http://primariamjess.blogspot.com.es/ 

http://cuantotrabajamosenprimaria.blogspot.com.es/  

E seguir as nosas publicacións dixitais en: 

http://issuu.com/dinalingualope 

Esperemos que disfrutedes da revista. 

Unha aperta e Feliz verán! 

Vigo, xuño de 2016 

 “Cousas que facemos na escola”
.- O meu cuarto 1ºA 
.- O carro 1ºB 
.- Poemiña para namorar 1ºC 
.- O soñador 2ºA 
.- Os de segundo rimamos…2ºC 
.- Diccionario 3ºC 
.- Os nosos traballos  4º 
.- 6ºA Ed. Infantil 
.- Interteatro 6ºB E.I 
.- As letras en 5ºC 
.- Coidamos a horta 4º E.I. 
.- Os maios 
.- PELO en Infantil 
.- Xogamos  co nome 5ºB E.I 
.- Proxectos eléctricos 6º  
.- As chapas 5ºA E.I. 

”Achegas dos alumnos” 
.- Magosto 2015 6ºA 
.- Bandas deseñadas  
.- Traballamos o mar 5ºB 
.- Unha viaxe a San Simón 3º 

”Festas e celebracións”
.- Samaín. 
.- O Magosto e os xogos populares. 
.- Festival de Nadal. 
.- Día da Paz. 
.- Entroido. 
.- Día do Libro. 
.- Festival das Letras Galegas. 

”Saídas e visitas” 
.- Museo Etnográfico Liste. 
.- Visita de Ledicia Costas. 
.- Saídas 3º Primaria. 
.- Saídas 4º Primaria 
.- Interteatro 

Arreo: Continuamente, sen interrupción.

Arrolar, Arrolábanse, Arrolado: Balancear coidadosamente o 
neno no berce para que adormeza.

Aturuxo: Berro agudo e prolongado que se emite cando se vai
de farra cos amigos.

Axóuxere:Bola de metal oca que ten unhas boliñas dentro 
para que soe.

B
Bacelo: Cepa

Baduar:1. Falar por falar, dicir parvadas 2.Facer barullo

Bagazo: Cápsula de baga. Residuo de algúns froitos pisados e 
espremidos coma o da uva.

Batel: de Bater: Golpear.

Berce: Leito dos nenos.

Borra: sedimento, residuos que deixa o viño e outros líquidos.

Bufarra, Bufarda:Pequena abertura na parede ou no teito  
dunha casa para dar luz, para ventilar ou para saír ao tellado.

Buxo: Arbusto de folla perenne de madeira moi dura e 
compacta.

C

Cachopa: Parte do tronco da árbore coa raíz que queda 

debaixo da terra despois de cortada aquela.

Cadanseu: Un para cada un.

Caluga: Parte superior do pescozo.

Caniza: Lateral do carro para termar da carga.

Cativo,Cativas: Pequeno, de escasa estatura.

Cedo: Nas primeiras horas do día ou da noite.

Chos: Resultado da contracción do pronome de solidariedade

“che” máis “os”

Chota: Pau groso e pequeno.

Choutar: Brincar de ledicia os cuxos, cabritos, años e outros 

animais novos. Saltar.

Codesos: Arbusto semellante ás xestas que nace en lugares a 

monte.

Coto: Parte que queda na terra despois de cortar un pé de 

calquera planta.

Cuada: Golpe no cu ao caer.

D

3

De cote: Continuamente,sempre, sen interrupción, a cotío.

Degaro: Cobiza, desexo fervente.

Depenicar:1. Arrincar algo coa boca 2.Comer algo aos poucos 
e a bocadiños.

Deprender: Adquirir o coñecemento dalgunha cousa.

E
Eito: Labor, traballo que se fai nos campos sen parar ata 
rematalo.

Enchenta: 1.Abundancia, fartura 2. Inundación.

Encrechar: Facer rizos no pelo.

Engaiolar: 1.Meter nunha gaiola 2.Embobar, extasiar.

Enlarafuzar: Encher de manchas.

Ennader: Engadir, añadir.

Enzoufado: Untar, embadurnar.

Esfachicarse: Lanzar unha cousa contra outra para que unha 
quede esnaquizada.

Espelido: Listo, esperto.

Esteo: Columna, estaca.

Estornela: Xoguete infantil consistente nunha vara con aspas 
no extremo que vira coma as de un muiño de vento.

4

F
Fachenda: Arrogancia.

Farragús: Home de complexión feble.

Fazulas: Cada unha das partes da cara que forman un 
avultamento debaixo dos ollos.

Feituco: Participio irregular do verbo facer.

Fite,en: Fixamente.

Fochada: Fochanca: Depresión no terreo de moita extensión.

Foliada: Festas, bailes ou diversións populares que se 
celebran pola noite.

Foncho: Cheo de orgullo ou vaidade.

Frangulla: Faragulla: Anaco pequeno que se solta do pan ou 
doutros alimentos feitos con fariña, coma as galletas ou os 
doces.

Freixo: Árbore oleácea, ramosa e corpulenta de follas e casca 
purgantes  e madeira branca e flexible.

Furabolos: Dedo índice, que está entre o polgar e o corazón.

G
Garabullo:Anaco de madeira pequeno, delgado e seco, 
particularmente a punta dunha póla que se utiliza sobre todo 
para prender lume.

Guichola: Finca pequena.
5

Grade: Aveño de labranza que consiste nun bastidor de 
madeira formado por traveseiros  con dentes que efectúan a 
labor de achanzar a terra despois da labra.

H
Habelencioso: Dise da persoa que ten habelencia.

I
Irtio: Moi agudo, chillón.

L
Lóstrego: Resplandor vivísimo e súbito.

M
Monifate: Monicreque.

Morno: Nin quente nin frío, temperado, tépedo.

O
6

Outear: Curiosear, fisgonear.

P
Parrumeira: Parte que vai dende o chan da lareira ata a parte 
baixa da cheminea na cociña tradicional, onde se acumula a 
feluxe.

Peneco: Peneque: Borracho.

Picho:1. Cano dunha fonte, por onde sae a auga 2.Bico dun 
recipiente por onde verte o líquido.

Pinchecarneiro: Pinchacarneiro: Volta que se da poñendo a 
cabeza no chan e tirándose logo de lombo.

Q
Querquenas: Corpo dobrado, de xeito que as nádegas 
descansen nos calcañares.

R
Retrinco: Cada un dos anacos que sobran dunha cousa 
despois de cortala.

S
7

Silabario: Libro para aprender a ler que contén palabras 
divididas e sílabas soltas.

Soleira: Peza de pedra ou doutro material colocada no oco 
inferior dunha porta ou ventá.

T
Tallo: Banquiño, asento de madeira.

Tecer: Facer teas ou tecidos entrelazando fíos.

Teima: Insistencia terca, porfía.

Toleira, Toleirán: Loucura, tolemia.

Treu, a: Sen reparo, sen medida.

Turututú: Xoguetiño, chilindrada.

V
Voandeiro: Voador

X
Xiada: Xeada: Estado da temperatura cando baixa de cero 
graos e provoca a conxelación da auga.

8

Xostra: Vara delgada para tanguer o gado miúdo.

Z
Zarrallar: Traballar de cerralleiro

9

Os nenos e nenas de 4º de Infantil metemos sementes de leitugas, 
acelgas e chícharos nos sementeiros cheos de terra. Regámolos e 
puxémolas ao sol. Logo cando saíron as plantas da terra, 
trasplantámolas a horta que estaba ao sol e a chuvia. 
 
 

!
!
!

!

Cando necesitaba auga regábamos e así as plantas foron crecendo ata 
estar listas para comer. 
 

 
!

!
!

!
!

Tamén plantamos remolachas e amorodos.  
As remolachas crecen debaixo da terra e os amorodos saen das flores 
da planta. 

Coma todos os anos, coa chegada da primavera, celebramos a FESTA 
DOS MAIOS no cole. Os nenos e nenas de Educación Infantil trouxeron 
flores, xestas, fiúnchos, ovos e froitas para construir o MAIO e poñelo 
despóis no patio onde todos o poideron ver e cantarlle as coplas que 
fixemos na clase.  

Todos xuntos  aprendemos e cantamos  una copliña que dí así:    

“OS NENOS DO LOPE

IMOS A FACER, 

UN MAIO COAS FLORES 

QUE FOMOS A COLLER” 

 

! ! !

!

O Programa de Estimulación da Linguaxe Oral ten como obxectivo o 
desenvlvemento da linguaxe e a prevención das dificultades. Adícase a 
este programa dúas sesión semanas de 25 minutos. Durante as sesións 
fanse actividades dinamizadoras e lúdicas para o desenvolvemento da 
linguaxe e dos procesos cognitivos dos nenos e nenas . 

ESTAMOS APRENDENDO A POÑER OS NOSOS 

NOMES EN DISTINTOS SOPORTES………HOXE TOCOU 
PLASTILINA!! 

Coa chegada do bo tempo, os nenos e as nenas de 5º de Educación Infantil A están a 
traballar os xogos populares, concretamente estamos aprendendo diferentes formas de xogar 
“AS CHAPAS”. 

Cos mandados do Meco os alumn@s e mestres-as comezamos a semana do 
entroido. Cada día levamos unha prenda obedecendo as ordes do Meco, e 
quentando motores para o venres de troula. Este ano, como novedade fixemos, 
un pasarúas acompañados de todas as familias. Nenos e nenas ían ataviados con 
disfraces relacionados con personaxes de contos ou películas. Cargados con 
chifres, pandeiros, maracas e outros instrumentos despertamos aos vecinos-as do 
barrio. Despois do pasarúas tivemos unhas horas de baile e os máis pequenos 
remataron a xornada cunha merenda típica do entroido. 

Título: Robots  

Dirección: Carlos Saldanha, Chris Wedge 

País: Estados Unidos 

Año: 2005 

Fecha de estreno: 18/03/2005  

Duración: 91 min  

Género: Comedia, Familiar, Animación, Aventuras, 
Ciencia ficción 

Reparto: Paula Abdul, Halle Berry, Lucille Bliss, 
Terry Bradshaw, Jim Broadbent, Mel Brooks, 
Amanda Bynes, Drew Carey, Jennifer Coolidge, 
Dylan Denton 

Guión: Lowell Ganz, Babaloo Mandel, David 
Lindsay-Abaire 

